
ಪ್ರತಿಯೊಂದು ಅಮಲೇರಿಸುವ ವಸ್ತುವೂ ನಿಷಿದ್ಧವಾಗಿದೆ

ಅಬೂ ಬುರ್ದಾ ರಿಂದ, ಅವರ ತಂದೆ ಅಬೂ ಮೂಸಾ ಅಲ್-ಅಶ್'ಅರೀ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ)
ರಿಂದ ವರದಿ: ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಅವರನ್ನು ಯಮನ್ಗೆ
ಕಳುಹಿಸಿದರು. ಆಗ ಅವರು (ಅಬೂ ಮೂಸಾ) ಅಲ್ಲಿ ತಯಾರಿಸಲಾಗುವ ಕೆಲವು ಪಾನೀಯಗಳ ಬಗ್ಗೆ ಅವರಲ್ಲಿ

(ಪ್ರವಾದಿಯವರನ್ನು) ಕೇಳಿದರು. ಅವರು (ಪ್ರವಾದಿ) ಕೇಳಿದರು: "ಅವು ಯಾವುವು?" ಅವರು (ಅಬೂ ಮೂಸಾ)
ಹೇಳಿದರು: "ಅಲ್-ಬಿತ್'ಅ ಮತ್ತು ಅಲ್-ಮಿಝ್ರ್". (ವರದಿಗಾರರು ಹೇಳುತ್ತಾರೆ:) ಆಗ ಅಬೂ ಬುರ್ದಾ
ರಲ್ಲಿ ಕೇಳಲಾಯಿತು: "ಅಲ್-ಬಿತ್'ಅ ಎಂದರೇನು?" ಅವರು ಹೇಳಿದರು: "ಜೇನುತುಪ್ಪದಿಂದ ಮಾಡಿದ

ಪಾನೀಯ". "ಮತ್ತು ಅಲ್-ಮಿಝ್ರ್ (ಎಂದರೇನು?)": "ಬಾರ್ಲಿಯಿಂದ ಮಾಡಿದ ಪಾನೀಯ". ಆಗ ಅವರು
(ಪ್ರವಾದಿ) ಹೇಳಿದರು: "ಪ್ರತಿಯೊಂದು ಅಮಲೇರಿಸುವ ವಸ್ತುವೂ ಹರಾಮ್ (ನಿಷಿದ್ಧ) ಆಗಿದೆ".
ಇದನ್ನು ಮುಸ್ಲಿಂ ವರದಿ ಮಾಡಿದ್ದಾರೆ, ಅವರ ಪದಗಳು ಹೀಗಿವೆ: ಅವರು (ಅಬೂ ಮೂಸಾ) ಹೇಳಿದರು:
ಅಲ್ಲಾಹನ ಸಂದೇಶವಾಹಕರು ನನ್ನನ್ನು ಮತ್ತು ಮುಆದ್ ರನ್ನು ಯಮನ್ಗೆ ಕಳುಹಿಸಿದರು. ಆಗ ನಾನು

ಹೇಳಿದೆನು: "ಓ ಅಲ್ಲಾಹನ ಸಂದೇಶವಾಹಕರೇ! ನಮ್ಮ ನಾಡಿನಲ್ಲಿ ಬಾರ್ಲಿಯಿಂದ 'ಅಲ್-ಮಿಝ್ರ್' ಎಂಬ
ಪಾನೀಯವನ್ನು ಮತ್ತು ಜೇನುತುಪ್ಪದಿಂದ 'ಅಲ್-ಬಿತ್'ಅ ಎಂಬ ಪಾನೀಯವನ್ನು ತಯಾರಿಸಲಾಗುತ್ತದೆ".

ಆಗ ಅವರು (ಪ್ರವಾದಿ) ಹೇಳಿದರು: "ಪ್ರತಿಯೊಂದು ಅಮಲೇರಿಸುವ ವಸ್ತುವೂ ಹರಾಮ್ ಆಗಿದೆ".
ಮುಸ್ಲಿಂರ ಇನ್ನೊಂದು ವರದಿಯಲ್ಲಿ ಹೀಗಿದೆ: (ಪ್ರವಾದಿ) ಹೇಳಿದರು: "ನಮಾಝ್ನಿಂದ

(ವಿಮುಖಗೊಳಿಸುವಂತೆ) ಅಮಲೇರಿಸುವ ಪ್ರತಿಯೊಂದು ವಸ್ತುವೂ ಹರಾಮ್ ಆಗಿದೆ". ಅವರ (ಮುಸ್ಲಿಂರ)
ಇನ್ನೊಂದು ವರದಿಯಲ್ಲಿ ಹೀಗಿದೆ: "ಅಲ್ಲಾಹನ ಸಂದೇಶವಾಹಕರಿಗೆ 'ಜವಾಮಿಉಲ್-ಕಲಿಮ್'

(ಸಂಕ್ಷಿಪ್ತ ಮತ್ತು ಸಮಗ್ರ ಮಾತುಗಳು) ಅದರ ಅಂತಿಮ ರೂಪದೊಂದಿಗೆ ನೀಡಲಾಗಿತ್ತು. ಆದ್ದರಿಂದ
ಅವರು ಹೇಳಿದರು: 'ನಮಾಝ್ನಿಂದ ಅಮಲೇರಿಸುವ ಮತ್ತು ಪ್ರತಿಯೊಂದು ಅಮಲೇರಿಸುವ ವಸ್ತುವನ್ನು

ನಾನು ನಿಷೇಧಿಸುತ್ತೇನೆ' ".
[صحيح] [رواه البخاري ومسلم]

ಅಬೂ  ಮೂಸಾ  ಅಲ್-ಅಶ್ಅರೀ  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)  ತಿಳಿಸುವುದೇನೆಂದರೆ,
ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಅವರನ್ನು ಯಮನ್ಗೆ ಕಳುಹಿಸಿದರು. ಆಗ
ಅವರು ಅಲ್ಲಿ ತಯಾರಿಸಲಾಗುವ ಕೆಲವು ಪಾನೀಯಗಳ ಬಗ್ಗೆ, ಅವು ಹರಾಮ್ ಆಗಿವೆಯೇ ಎಂದು ಪ್ರವಾದಿಯವರನ್ನು
ಕೇಳಿದರು.  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಅವುಗಳ  ಬಗ್ಗೆ
ವಿಚಾರಿಸಿದರು.  ಆಗ  ಅಬೂ  ಮೂಸಾ  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)  ಹೇಳಿದರು:  ಅವು  'ಅಲ್-ಬಿತ್'ಅ
(ಜೇನುತುಪ್ಪದ  ಪಾನೀಯ),  ಮತ್ತು  'ಅಲ್-ಮಿಝ್ರ್'  (ಬಾರ್ಲಿಯ  ಪಾನೀಯ).  ಆಗ  'ಜವಾಮಿಉಲ್-ಕಲಿಮ್'
ನೀಡಲ್ಪಟ್ಟಿದ್ದ  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಹೇಳಿದರು:
"ಪ್ರತಿಯೊಂದು  ಅಮಲೇರಿಸುವ  ವಸ್ತುವೂ  ಹರಾಮ್  ಆಗಿದೆ".

